Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, emakumeen parte-hartze asoziatiboa sustatzen duen proiektu bat finantzatzeko erabilitako kontusail bati buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Nekane Pérez Irazabalek, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Zein kontusail erabili da landa eremuko emakumeen parte-hartze asoziatiboa sustatzen duen proiektu bati dagozkion 20.000 euro finantzatzeko?

Gobernuak uste bazuen laguntza hori beharrezkoa zela, zergatik kendu zuen xede horretarako aurreikusi zen 75.000 euroko kontusaila?

Iruñean, 2011ko abuztuaren 25ean

Foru parlamentaria: Nekane Pérez Irazabal

